
Resoluzión lumero: 29 
Asunto : A forma pronominal se 
  

Testo de a resoluzión 
 
A forma pronominal se s’emplega en aragonés con funzions e baluras 
reflesibas (posar-se, labar-se), reziprocas (barallar-se), seudorreflesibas con 
berbos de mobimiento (ir-se-ne); con berbos conchugatos con incremento 
pronominal obligatorio (redir-se-ne, mirar-se); con atros berbos que no lo 
requieren obligatoriamén (a charra se crebó); de pasiba reflexa (s’editan libros); 
de datibo etico (me minché un chabalín) e impresonals (se fan buenos 
chordons en ixa costera, se diziba que os turistas s’eban xerbicato). 
En o caso d’a balura reflesiba (en do puede referir-se tanto á el como á els) e 
d’a balura reziproca (en do se refiere siempre á els) ye popular o emplego de 
sen ta barias presonas: morir-se (el) / morir-sen (els), barllar-sen (els). Puede 
azeutar-se en aragonés escrito, dato ro suyo emplego pro estendito en a fabla 
biba. Ye de dar que ista forma sen ye diferén d’a forma apostrofata se’n < 
se+ne.  

